
Koškepiärgu  
 

Ravvuuh: 

 

Koškepiärgu lii sämmiláid tehálâš purrâmuš, mutâ tot lii meiddei eres almugij kooskâst tobdos. 

Koškepiärgu lii eromâš tondiet ko tot siäilu pyereest. 

 

Poccust puáhtá kuškâdiđ puoh oosijd mutâ lii uáli táválâš kuškâdiđ ertpeelijd, čuárbpeelijd, 

čuámáttâsâid já tááláá ääigi meiddei selgiteehijd. Piärguh heŋgâstuvvojeh kuškâđ táválávt 

njuhčâmáánust. Heŋgâstemäigi lii kiddâ tast magareh šooŋah láá. Uáli pyeri lii, jis peeivih láá 

lieggâspelni já iijah oppeet puollâšpelni. Jis lii meendu liegâs te piärguh sättih kuocâgiđ já jis lii 

meendu puolâš te piärgu šadda meendu koškesin já viälgá paajeeld. 

 

Aalgâst piärguh vistig sälttejuvvojeh rovissalttijn  teikkâ motomeh läävejeh käsittiđ piärguid 

meiddei sälttičääsist. Sältti kalga leđe suulân 2 % piärgui tiädust. Piärguh tuállojeh čääsist suulân 

iijâ paijeel. Koškesalttijn sälttejum piärguid läävejeh sikkođ amas rovissälttimuáluh pääccih 

piärgun. 

 

Piärguh hiäŋgástuvvojeh tieggáár sajan, kost toh uážžuh hiäŋgáđ ráávhust ovdâmerkkân olgosiäinán 

restâháá vuálá. Motomeh láá huksim piärgui kuškim várás steellig. Piärguh koškeh suullân muáddi 

oho. Kuškimäigi lii kiddâ tast, magareh šooŋah láá. 

 

Piärguh láá kuškâm talle ko piärgust ij puáđi vorrâ, ivne lii meiddei čuuvtij čappâsub ko 

njuoskâpiärgust, mii ruápsáá. 

 

Jyehi kuávlust já váhá ulmuust-uv lii jieijâs vyehi kuškiđ piärguid, te taan ravvust sättih leđe 

sierâlágáneh versioh. 

